
Medlem af Naalakkersuisut for Finanser og Indenrigsanliggender

Inatsisartunut ilaasortaq
Naaja H. Nathanielsen (Inuit Ataqgatigiit)

Inatsisartut Suleriaasianni § 37 naapertoriugu Inatsisartuni ilaasortaq Naaja H.
Nathanielsen-ip apeqqutaanut akissuteqaat

9. januar 2014-imi ogaatsit pillugit inatsit Namminersorlutillu Oqartussat suliariuman-
nittuussisarnerat pillugit arlalinnik apeqquteqaateqarputit. Apegqutinnut soqutiginartunut
qujanagq.

1. Ogaatsit pillugit inatsit' ima paasineqarsinnaava suliassamut atatillugu danski-
suinnag Namminersorlutik Oqartussanut saaffiginnittogartarnissaa namminer-
sorlutik Ogartussat piumasagaatigisinnaagaat?

Akissut:

Tamanna ogaatsinut politikki pillugu Inatsisartut inatsisaat nr. 7, 19. maj 2010-
meersumi  § 3-mi imm. 1-imi allaggavoq kalaallit oqaasii Kalaallit Nunaanni pisorta-
tigoortumik ogaasiusut. Aalajangersakkami aamma erseqgissarneqarpog kalaallit oqaa-
sii pisortat ingerlatsineranni atorneqartussaasut. Oqaatsinut politikki pillugu inatsisartut
inatsisaat nr. 7, 19. maj 2010-meersumi aamma aalajangersagaavoq § 3, imm. 3-mi,
danskit oqaasii pisortatigut ingerlatsinermi atornegarsinnaasut aamma imm. 4 malillugu
tuluit ogaasii allamiullu ogaasii allat pisariagartitsineq malillugu atorneqarsinnaasut.

Oqaatsinut politikki pillugu Inatsisartut inatsisaat nr. 7, 19. maj 2010-meersumi kiisalu
Kalaallit Nunaanni Namminersorlutik Ogartussat pillugit Inatsimmi § 20-imi pisortatigut
oqaatsit pillugit aalajangersakkani tamanna uppernarsarneqarpoq aalajangersarneqar-
luni ogaatsit allat atorneqarsinnaasut, matumani danskisut ogaatsit.

Inatsimmi oqaasertaliunneqartut, tassalu pisortani sullissinermi kalaallisut danskisullu
oqaatsit atornegarsinnaasut, naapertorlugit paatsoorneqarsinnaavoq sulinermi ganoq
tamanna isumagarnersoq. § 37 naapertorlugu apeqqutinnut siullermut (nr. 260-mut)

Naak inatsimmut oqaaseqaatit naapertorlugit ogaatsinik atuinissamut aalajangersakka-
nut tamakkiisumik ataasiinnarmillu paasinninnissamut ajoraluartumik tapiinngikkaluartut
inatsimmut piareersaatit misissoreerlugit tamanna tunngavigalugu ima paasineqartari-
aqassaaq, tassalu suliami danskisuinnaq saaffiginnittogarnissaanik piumasagarnissaq
oqaatsinut inatsisip siunertaanut naapertuutinngitsoq.

Naalakkersuisut taamaammat ingerlatsivinni tamani danskisuinnaq saaffiginninnissamut
piumasaqartarunnaassaag.

! Oqaatsinut politikki pillugu Inatsisartut inatsisaat nr. 7, 19. maj 2010-meersoq

Naalakkersuisut ogaatsinut politikki pillugu Inatsisartut inatsisaat nr. 7, 19. maj 2010-
meersoq nutartilerunikku aamma oqaatsinik atuinissamut aalajangersakkat ersarissarni-
arpaat, taamaalilluni inatsimmi ersarississalluni aalajangersakkat ganoq atuutsinneqas-
sanersut.

2. Namminersorlutik Ogartussat suliariumannittussarsiuussisarnerat inatsitigut
najoqqutassanut atuuttunut allanut, assersuutigalugu pisortat ingerlatsineranni
suliassat suliarinegartarnerat pillugu inatsimmi § 7a-mut?, imaluunniit ingerlatsi-
nermi ileqqorissaarnermut, uniogqutitsisutut isiginegarsinnaanerpa?

Akissut:

Apeqqutiginegartumi tunngavigineqartutut pisortat ingerlatsineranni suliassat suliari-
neqartarnerat pillugu Inatsisartut inatsisaat nr. 8, 13. juni 1994-imeersoq sulianut soorlu
isumagqatigiissutinut atuutinngilaq, taamaallaat suliamut attuumassuteqarnermut kiisalu
nipangiussisussaatitaanermut tunngasuni.

Ingerlatsinermi ileqqorissaarneq pillugu ogaatigineqassaaq pisortani oqartussat innut-
taasut suliffeqarfiillu assigiimmik sullittussaammatigit aamma assersuutigalugu ogaatsit
tunngavigalugit saaffiginninnissaannut mattunnegassanngimmata. Taamaammat innut-
taasoq suliffeqarfilluunniit pisortanut attaveqarnissamut ajornartorsiuteqarpat pisortat
suliaq ima aaqqissuutissavaat, sullissineq oqaatsit kissaatigineqartut naapertorlugit in-
gerlatissallugu.

Pisortat ingerlatsineranni suliassat suliarineqartarnerat pillugu Inatsisartut inatsisaat nr.
8, 13. juni 1994-imeersoq sulianut soorlu isumaqatigiissutinut atuutinngikkaluartoq
Naalakkersuisut isumaqarput suliariumannittussarsiuussinerit ima aaqgissuunneqartari-
aqartut, innuttaasut suliffegarfiillu tamarmik oqaatsit naapertuunnerusorisatik atorlugit
akissutegarsinnaalersillugit.

3. § 37 naapertorlugu apeqqummut nr. 260-imut apeqquteqaatigisannut akissuter-
tik Naalakkersuisut aalajangiusimaannassappassuk taava paaserusuppara
taamatut ingerlatsinikkut suliffimmik piginnittut amerlanertigut kalaallisut ogaa-
sissiorumanerusartut, aamma oqariartaatsit teknikkimut tunngassuteqartut
eqqarsaatigalugit, killilersuiffigineqannginnersut?

Akissut:
Apeqqummut 2-mut akissuteqgaammi takuneqgarsinnaasutut suliffeqarfiutillit ogaatsinik
naapertuunnerusorisaminnik atuinissaannik Kkillilersornissaat Naalakkersuisut kissaati-

ginngilaat.

Inussiarnersumik inuulluagqusillunga

2 Pisortat ingerlatsineranni suliassat suliarineqartarnerat pillugu Inatsisartut inatsisaanni
nr. 8, 13. juni 1994-imeersumi, ilaatigut inatsisartut inatsisaatigut nr. 21, 30. oktober
1998-imeersutigut allanngortinneqartoq





